Legebiltzarreko Erregelamenduko 114.1 artikuluan ezarritakoa betez, agindu dut Nafarroako Parlamentuko Aldizkari Ofizialean argitara dadin Manu Ayerdi Olaizola jaunak egindako galderaren erantzuna, Tuterako San Frantzisko komentu izandakoan kultur etxe bat eraikitzeko Tuterako Udalari emandako maileguari buruzkoa, Foru Diputazioak emana. Galdera argitaratu zen 2013ko urriaren 18ko 119. Nafarroako Parlamentuko Aldizkari Ofizialean.

Iruñean, 2013ko azaroaren 13an

Lehendakaria: Alberto Catalán Higueras

ERANTZUNA

Atxiki gabeko foru parlamentari Manuel Ayerdi Olaizola jaunak idatziz erantzuteko galdera egin du Tuterako Udalari emandako maileguari buruz (PES-00152). Hau erantzun dio Nafarroako Gobernuko bigarren lehendakariorde, eledun eta Kulturako, Turismoko eta Erakunde Harremanetako kontseilariak: 

Vianako Printzea Erakundea-Kultura eta Turismo Departamentuko kontseilariak emandako abenduaren 29ko 465/2006 Foru Aginduaren bidez Tuterako Udalari 12.000.000 euroko mailegua eman zitzaion Tuteran kultur etxea eraikitzeko, eta maileguaren baldintzak onetsi ziren. Mailegu horren baldintzetan aldaketa bakarra egin da, honako foru agindu hau dela medio: urriaren 21eko 41/2011 Foru Agindua, Kulturako, Turismoko eta Erakunde Harremanetako kontseilariak emana, hirugarren xedapena aldatzen diona Vianako Printzea Erakundea-Kultura eta Turismo Departamentuko kontseilariak emandako abenduaren 29ko 465/2006 Foru Aginduari, zeinaren bidez Tuterako Udalari 12.000.000 euroko mailegua eman baitzitzaion Tuteran kultur etxea eraikitzeko eta maileguaren baldintzak onetsi baitziren.

Nafarroako Gobernuak ez dio mailegua kitatzeko eskatu Tuterako Udalari.

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

Iruñean, 2013ko azaroan 

Kulturako, Turismoko eta Erakunde Harremanetako kontseilaria: Juan Luis Sánchez de Muniáin Lacasia

